
1 

 

Nota ta’ spjegazzjoni li takkumpanja l-proposta għall-emendar tar-Regolament 

1408/2013 dwar l-applikazzjoni tal-Artikoli 107 u 108 tat-Trattat dwar il-Funzjonament 

tal-Unjoni Ewropea għall-għajnuna de minimis fis-settur tal-agrikoltura 

L-għan ta’ din in-nota huwa li tiċċara l-objettiv u l-kamp ta’ applikazzjoni tal-emenda 

proposta tar-Regolament 1408/2013 dwar l-applikazzjoni tal-Artikoli 107 u 108 tat-Trattat 

dwar il-Funzjonament tal-Unjoni Ewropea għall-għajnuna de minimis fis-settur tal-

agrikoltura (“ir-Regolament 1408/2013”). Takkumpanja l-konsultazzjoni dwar il-proposta li 

se tkun miftuħa sal-21.07.2024.   

Iċ-ċittadini, l-organizzazzjonijiet u l-awtoritajiet pubbliċi mistednin jagħtu l-fehmiet tagħhom 

dwar l-emenda proposta.  

Il-partijiet ikkonċernati mistidnin jipprovdu l-kummenti tagħhom f’format elettroniku u 

jenħtieġ li jindikaw b’mod ċar jekk it-tweġiba tagħhom hijiex kunfidenzjali. F’dan il-każ, 

jenħtieġ li tiġi pprovduta wkoll verżjoni mhux kunfidenzjali tat-tweġiba, li tkun tista’ tiġi 

ppubblikata fis-sit web tad-DĠ Kompetizzjoni. 

1. Kuntest 

“Għajnuna de minimis” hija għajnuna tant żgħira li titqies li ma tfixkilx il-kompetizzjoni jew 

li taffettwa l-kummerċ bejn l-Istati Membri. B’hekk l-għajnuna de minimis titqies li ma 

tikkostitwixxix għajnuna mill-Istat. Minħabba l-ammont limitat, ir-Regolament de minimis 

jippermetti eżenzjonijiet mill-kontroll tal-għajnuna mill-Istat għal din l-għajnuna. 

Ir-Regolament 1408/2013 japplika għal għajnuna de minimis mogħtija lil impriżi attivi fil-

produzzjoni primarja ta’ prodotti agrikoli. F’dawn l-aħħar snin, is-settur tal-biedja Ewropew 

kien qed iħabbat wiċċu ma’ pressjoni inflazzjonarja u prezzijiet tal-prodotti bażiċi għoljin.  

Fit-18 ta’ April 2024, il-Kunsill Ewropew “ħeġġeġ lill-Kummissjoni biex tissokta l-ħidma 

fuq il-possibbiltà li jiżdied il-limitu massimu fuq l-għajnuna de minimis għall-agrikoltura”. 

B’mod ġenerali, il-Kummissjoni tirrieżamina regolarment ir-regoli dwar l-għajnuna mill-Istat 

u tadattahom għad-dinamika tas-suq intern. Ir-regoli de minimis attwali se jiskadu fil-31 ta’ 

Diċembru 2027. Madankollu, fid-dawl tal-elementi spjegati hawn fuq, il-Kummissjoni tqis li 

huwa xieraq li r-reviżjoni tibqa’ miexja ’l quddiem. 

2. L-Emenda Proposta 

L-emenda tindirizza żewġ aspetti ewlenin: (i) il-limiti massimi de minimis u (ii) ir-rekwiżiti 

ta’ trasparenza. 

Limitu massimu de minimis individwali 

Mill-2019, il-limitu massimu de minimis individwali jilħaq l-EUR 20 000 għal kull impriża 

fuq kwalunkwe perjodu ta’ 3 snin fiskali. L-Istati Membri jistgħu jagħżlu limitu massimu 

ogħla ta’ EUR 25 000 għal kull impriża matul l-istess perjodu, sakemm jistabbilixxu reġistru 

ċentrali tal-għajnuna de miminis.  

F’konformità mal-ġurisprudenza tal-Qrati tal-Unjoni, il-Kummissjoni ma żżidx il-limiti 

massimi aktar mil-livell sa fejn ma jkun hemm l-ebda riskju ta’ distorsjoni tal-kompetizzjoni 

u l-kummerċ. Fil-verità, id-diskrezzjoni tal-Kummissjoni dwar l-iffissar tal-limiti massimi de 

minimis hija limitata. 

Fid-dawl ta’ dan, il-Kummissjoni tipproponi li żżid il-limitu massimu individwali għal 

EUR 37 000. Dan huwa kkalkulat abbażi tal-inflazzjoni attwali mill-aħħar reviżjoni tar-Regolament 

fl-2019, abbażi tad-data tal-HICP tal-Eurostat,1, kif ukoll, b’ħarsa ’l quddiem, il-prospettiva tal-

inflazzjoni bbażata fuq tbassir tal-Kummissjoni Ewropea fejn disponibbli (is-snin 2024 u 2025)2 u l-
mira tal-inflazzjoni tal-BĊE għas-snin li jifdal sat-tmiem propost tal-validità tar-Regolament 
(31.12.2032).  

Limitu nazzjonali 

Minbarra l-limitu massimu de minimis individwali, ir-Regolament 1408/2013 jistabbilixxi 

wkoll limitu ta’ għajnuna de minimis kumulattiv għal kull Stat Membru (l-hekk imsejjaħ 

“limitu nazzjonali”). Dan il-limitu massimu huwa ta’ 1,25 % tal-medja tal-valur tal-ogħla 3 

snin ta’ produzzjoni agrikola fil-perjodu bejn l-2012 u l-2017. F’każ li Stat Membru jkun 

stabbilixxa reġistru ċentrali ta’ għajnuna de minimis, il-limitu nazzjonali jiġi kkalkulat bħala 

1,5 % tal-medja tal-valur tal-ogħla 3 snin ta’ produzzjoni agrikola fil-perjodu bejn l-2012 u l-

2017. 

Biex taġġusta l-limiti nazzjonali, il-Kummissjoni tipproponi li testendi l-perjodu kkunsidrat 

għall-kalkolu, jiġifieri li tibbaża l-kalkolu fuq is-snin 2012–2023. 

Minħabba l-introduzzjoni ta’ reġistru de minimis obbligatorju (ara hawn taħt), il-

Kummissjoni tipproponi li tistabbilixxi limitu individwali wieħed u limitu nazzjonali wieħed, 

abbażi tal-istess metodoloġija li bħalissa qed tiġi applikata għall-kalkolu tal-limitu nazzjonali 

fl-Istati Membri li stabbilew reġistru ċentrali. Bħala tali, il-limitu massimu rivedut propost 

huwa kkalkulat li jilħaq il-1,5 % tal-medja tal-valur tal-ogħla 3 snin ta’ produzzjoni agrikola 

fil-perjodu 2012–2023. Għal-limitu massimu nazzjonali għar-Renju Unit fir-rigward tal-

Irlanda ta’ Fuq, minħabba d-disponibbiltà tad-data, f’dan l-istadju jitqies il-perjodu 2012–

2022. 

Perjodu meqjus għall-valutazzjoni tal-konformità mal-limitu de minimis 

Il-Kummissjoni tipproponi li tallinja l-kalkolu mar-Regolament 2023/2832 u li tikkalkula l-

ammont kumulattiv fuq tliet snin, minflok il-kalkolu attwali fuq tliet snin fiskali. 

Trasparenza 

Biex jissodisfaw ir-rekwiżiti ta’ trasparenza, bħalissa l-Istati Membri għandhom l-għażla li 

jistabbilixxu reġistru de minimis jew jiksbu awtodikjarazzjoni mill-benefiċjarji. Madankollu, 

il-kontroll tal-idoneità tal-2019 wera li din is-sistema mhijiex sodisfaċenti u tista’ tittejjeb. 

Għaldaqstant, f’konformità mar-Regolament 2023/2831, li ġie rivedut reċentement, il-

Kummissjoni tipproponi li jkollha reġistru obbligatorju fis-seħħ. Dan se jsaħħaħ it-

trasparenza għall-partijiet ikkonċernati u l-Istati Membri u se jnaqqas il-piż amministrattiv 

għall-kumpaniji li bħalissa jużaw sistema ta’ awtodikjarazzjoni. 

 
1 Data ppubblikata mill-Eurostat hawnhekk 
https://ec.europa.eu/eurostat/databrowser/view/tec00118/default/table?lang=en&category=t_prc.t_prc_hic
p (aċċessata fit-3.6.2024). 
2 It-tbassir tar-rebbiegħa 2024 tal-Kummissjoni Ewropea ppubblikat hawnhekk https://economy-
finance.ec.europa.eu/economic-forecast-and-surveys/economic-forecasts/spring-2024-economic-forecast-
gradual-expansion-amid-high-geopolitical-
risks_en#:~:text=Activity%20in%20the%20euro%20area,0.8%25%20in%20the%20euro%20area (aċċessat fit-
3.6.2024) dwar it-tbassir għall-inflazzjoni fl-UE. 

https://ec.europa.eu/eurostat/databrowser/view/tec00118/default/table?lang=en&category=t_prc.t_prc_hicp
https://ec.europa.eu/eurostat/databrowser/view/tec00118/default/table?lang=en&category=t_prc.t_prc_hicp
https://ec.europa.eu/eurostat/databrowser/view/tec00118/default/table?lang=en&category=t_prc.t_prc_hicp
https://economy-finance.ec.europa.eu/economic-forecast-and-surveys/economic-forecasts/spring-2024-economic-forecast-gradual-expansion-amid-high-geopolitical-risks_en#:~:text=Activity%20in%20the%20euro%20area,0.8%25%20in%20the%20euro%20area
https://economy-finance.ec.europa.eu/economic-forecast-and-surveys/economic-forecasts/spring-2024-economic-forecast-gradual-expansion-amid-high-geopolitical-risks_en#:~:text=Activity%20in%20the%20euro%20area,0.8%25%20in%20the%20euro%20area
https://economy-finance.ec.europa.eu/economic-forecast-and-surveys/economic-forecasts/spring-2024-economic-forecast-gradual-expansion-amid-high-geopolitical-risks_en#:~:text=Activity%20in%20the%20euro%20area,0.8%25%20in%20the%20euro%20area
https://economy-finance.ec.europa.eu/economic-forecast-and-surveys/economic-forecasts/spring-2024-economic-forecast-gradual-expansion-amid-high-geopolitical-risks_en#:~:text=Activity%20in%20the%20euro%20area,0.8%25%20in%20the%20euro%20area

3. Valutazzjoni tal-impatt 

Ir-Regolament (UE) Nru 1408/2013 kien soġġett għal valutazzjoni tal-impatt fl-2019. Il-

kamp ta’ applikazzjoni tar-reviżjoni attwali huwa limitat għal adattamenti tekniċi, li 

jaġġustaw b’mod speċifiku l-limiti massimi għall-inflazzjoni u jallinjaw ir-Regolament mal-

emenda reċenti tar-Regolament 2023/2831. F’dan l-isfond, ma hija meħtieġa l-ebda 

valutazzjoni tal-impatt. 

